
REPUBLIKA E KOSOVES - PEHY L IMEA KOCOBO - REPURLIC OF KOSOVO

GJYKATA KUSHTETULESE

YCTABHH CY /]

CONSTITUTIONAL COURT

Prishtiné, mé 17 janar 2012
Nr. ref.: RK 184/11

AKTVENDIM PER PAPRANUESHMERI

né
Rastin nr. KI 23/11
Parashtrues

Pajazit Mulaj

Vlerésim i kushtetutshmérisé sé Vendimit té Gjykatés Komunale né Gllogoc, C.
Nr. 150/04, té 29 janarit 2009, dhe té Vendimit té Gjykatés Supreme té Kosovés,
Rev. Nr. 90/04, té 14 tetorit 2004.

GJYKATA KUSHTETUESE E REPUBLIKES Sk KOSOVES

e pérbéreé nga:

Enver Hasani, Kryetar

Kadri Kryeziu, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Ivan Cukalovié, gjyqtar

Gjyljeta Mushkolaj, gjyqtare dhe
Iliriana Islami, gjyqtare

Parashtruesi i kérkesés

1. Parashtrues éshté z. Pajazit Mulaj, me vendbanim né Gllogoc.



Vendimi i kontestuar

2.  Parashtruesi e konteston Vendimin e Gjykatés Komunale né Gllogoc, C. Nr. 150/04, té
29 janarit 2009, dhe Vendimin e Gjykatés Supreme té Kosoveés, Rev. Nr. 9o/04, té 14
tetorit 2004.

Objekti i ¢céshtjes

3. Keérkesa ka té béjé me shkeljen e supozuar té parashtruesit té nenit 46 [Mbrojtja e
Pronés] té€ Kushtetutés sé€ Republikés sé Kosovés (né tekstin e métejmeé: Kushtetuta).

Baza juridike

4. Neni 113.7 i Kushtetutés, neni 22 i Ligjit pér Gjykatén Kushtetuese té Republikés sé
Kosovés, i 15 janarit 2009 (Nr. 03/L-121 ), (né tekstin e métejmé: Ligji), dhe rregulli 56
(2) i Rregullores s€ punés sé Gjykatés Kushtetuese té Republikés sé Kosovés (né tekstin
e métejmeé: Rregullorja e punés).

Procedura né Gjykaté

5.  Parashtruesi e dorézoi kérkesén né Gjykatén Kushtetuese t€ Republikés sé Kosovés (né
tekstin e métejmeé: Gjykata) mé 21 shkurt 2011.

6. Mé 2 mars 2011, Kryetari, me Urdhrin Nr. GJR. 23/11, e caktoi gjyqtaren Gjyljeta
Mushkolaj Gjyqtare raportuese. T€ njéjtén date, Kryetari, me Urdhrin Nr. KSH. 23/11,
e caktoi Kolegjin shqyrtues té pérbéré nga gjyqtarét Snezhana Botusharova (kryesuese),
Kadri Kryeziu dhe Iliriana Islami.

7. Mé 9 mars 2011, Gjykata Kushtetuese i njoftoi Gjykatén Komunale né Gllogoc dhe
Gjykatén Supreme té Kosovés pér kété kérkese.

8. Mé 23 néntor 2011, Kolegji shqyrtues e shqyrtoi raportin paraprak té Gjyqtares
raportuese dhe i rekomandoi Gjykatés pér papranueshmeéri té kérkeseés.

Pérmbledhje e fakteve

9. Mé 6 maj 1985, Kompania Ndértimore “Ndértimtari”, me Vendimin nr. 628, ia kishte
ndaré parashtruesit njé banesé shogérore. Banesa i ishte ndaré gjersa ishte né ndértim
e sipér, si rrjedhojé e té cilés parashtruesi nuk kishte mundeési té banonte né té. Pas
pérfundimit té ndértimit, banesén e kishte uzurpuar z. I. D.

10. MEé 12 gershor 2002, Gjykata Komunale né Gllogoc e miratoi ankesén e parashtruesit
pér ta poseduar banesén dhe e obligoi z. I. D. ta lironte banesén e parashtruesit
(Aktgjykimi C. Nr. 22/201). Z. I. D. ushtroi ankesé kundér kétij aktgjykimi né Gjykatén
e Qarkut né Prishtiné.

11.  Mé 17 dhjetor 2003, Gjykata e Qarkut e refuzoi ankesén e z. I. D. dhe e miratoi
Aktgjykimin e Gjykatés Komunale (Aktgjykimi AC. Nr. 502/2002). Z. I. D. ushtroi
revizion né Gjykatén Supreme kundér kétij aktgjykimi, me té cilin kérkonte qé Gjykata
Supreme t'i anulonte vendimet e gjykatave té shkalléve mé té uléta.

12. ME 14 tetor 2004, Gjykata Supreme e Kosovés i anuloi vendimet e Gjykatés sé Qarkut
(AC. Nr. 502/2002, té 17 dhjetorit 2003) dhe té Gjykatés Komunale (C. Nr. 22/2001, té
12 gershorit 2002), dhe ia ktheu rastin pér gjykim gjykatés sé shkallés sé paré (Rev. Nr.
90/2004). Gjykata Supreme konkludoi gé gjykatat e shkalléve mé té uléta nuk i kishin



13.

14.

konfirmuar, né pérputhje me nenin 11 t€ Ligjit pér marrédhéniet banesore, kushtet
sipas té cilave ishte fituar e drejta pér posedim té banesés. Pérve¢ késaj, Gjykata
Supreme konkludoi gé gjykatat e shkalléve mé té uléta duhej té konfirmonin nése
banesa shogérore ishte bartur né pronési private apo ende ishte né pronési té Agjencisé
Kosovare té Mirébesimit.

Mé 24 néntor 2004, Gjykata Komunale né Gllogoc e refuzoi ankesén e z. I. D. pér
konfirmimin e té drejtés sé tij pér shfrytézim té banesés. Gjykata Komunale konkludoi
se kjo céshtje ishte gjykuar me vendimet e Gjykatés Komunale (Aktgjykimi C. Nr.
22/2001, i 12 qershorit 2002) dhe té Gjykatés sé Qarkut (Aktgjykimi AC. Nr.
502/2002, i 17 dhjetorit 2003).

Mé 29 janar 2009, pasi Gjykata Supreme ia kishte kthyer rastin, Gjykata Komunale né
Gllogoc e shpalli veten jokompetente sepse kjo ¢éshtje ishte né kompetencé té Dhomés
sé Posacme té Gjykatés Supreme pér shkak se banesa e kontestuar ishte né pronési té
Agjencisé Kosovare té Mirébesimit.

Procedura e pérmbarimit

15.

16.

17.

Mé 15 shtator 2004, Gjykata Komunale lejoi pérmbarimin e vendimeve té Gjykatés
Komunale dhe té Gjykatés sé Qarkut (E. Nr. 24/04). Z. 1. D. parashtroi ankesé kundér
kétij vendimi prané Gjykatés Komunale.

ME 11 néntor 2004, Gjykata Komunale e refuzoi si t€ pabazé ankesén e z. I. D.

Mé 8 dhjetor 2004, Gjykata Komunale né Gllogoc e pezulloi procedurén pérmbarimore
pasi e drejta e pérmbarimit ishte anuluar me vendimin e Gjykatés Supreme té Kosovés,
Rev. Nr. 90/04, té 14 tetorit 2004, me ¢rast té gjitha veprimet lidhur me kété ¢éshtje
gjyqeésore ishin abroguar.

Pretendimet e parashtruesit

18.

19.

Parashtruesi pohon gé i éshté shkelur e drejta e tij pér ta shfrytézuar banesén, si¢
garantohet me nenin 46 [Mbrojtja e Pronés] té Kushtetutés.

Parashtruesi gjithashtu pohon qé Aktgjykimii Gjykatés Supreme té Kosovés i 14 tetorit
2004 ishte i pjesshém. Pérve¢ késaj, parashtruesi pohon qé edhe vendimi i Gjykatés
Komunale né Gllogoc pér ta shpallur veten jokompetente éshté i dyshimte.

Vlerésimi i pranueshmérisé sé kérkesés

20.

21.

22.

Sa u pérket pretendimeve té parashtruesit se i éshté shkelur e drejta e tij e garantuar
me nenin 46 [Mbrojtja e Pronés] té Kushtetutés, Gjykata sé pari duhet té shqyrtojé
nése ai i ka pérmbushur té gjitha kriteret pér pranueshmeéri té pércaktuara né
Kushtetuté, né Ligjin pér Gjykatén Kushtetuese dhe né Rregulloren e punés té Gjykatés
Kushtetuese.

Sa i pérket Vendimit té kontestuar, C. Nr. 150/04, té Gjykatés Komunale né Gllogoc, té
29 janarit 2009, Gjykata i referohet nenit 113.7 té Kushtetutés dhe nenit 47 (2) té Ligjit,
sipas té ciléve individét qé parashtrojné kérkesé né Gjykaté duhet té tregojné se i kané
shteruar té gjitha mjetet juridike né dispozicion sipas ligjit né fuqi.

Gjykata déshiron té theksojé se arsyetimi pér rregullin e shterimit t€ mjeteve juridike
éshté t'ua lejojé autoriteteve né fjalé, duke pérfshiré gjykatat, mundésiné pér ta
parandaluar ose korrigjuar shkeljen e supozuar té Kushtetutés. Ky rregull bazohet né



23.

24.

25.

26.

supozimin se rendi juridik i Kosovés siguron mjet efikas juridik pér shkeljen e té
drejtave kushtetuese (shih, mutatis mutandis, GJEDNJ, Selmouni kundér Francés, Nr.
25803194, vendimi i 28 korrikut 1999). Megjithaté, nuk éshté e nevojshme gé té drejtat
kushtetuese té ceken né meényré eksplicite né procedurén né fjalé. Nése ¢éshtja ishte
ngritur né ményré implicite ose né substancé, rregulli i shterimit té€ mjeteve juridike
éshté plotésuar (shih, mutatis mutandis, GJEDNJ, Azinas kundér Qipros, Nr.
56679/00, vendimi i 28 prillit 2004).

Kjo Gjykaté e zbatoi té njéjtin arsyetim kur nxori Aktvendimin pér Papranueshméri né
rastin Universiteti AAB-RIINVEST L.L.C., Prishtiné kundér Qeverisé sé Republikés sé
Kosovés, Rasti KI 41/09, i 27 janarit 2010, dhe Aktvendimin pér Papranueshméri né
rastin Mimoza Kusari-Lila kundér Komisionit Qendror té Zgjedhjeve, Rasti Nr. 73/09, i
23 marsit 2010.

Sa i pérket kétij rasti, nga parashtresat e parashtruesit shihet qarté se, deri mé tani, ai
nuk e ka ngritur shkeljen e supozuar té sé drejtés sé tij pér ta poseduar banesén prané
Dhomés sé Posagme té Gjykatés Supreme, e cila, sipas vendimit té Gjykatés Komunale
té 29 janarit 2009, éshté gjykata kompetente pér t'u marré me kété céshtje.
Parashtruesi éshté dashur té keté pasur dijeni pér kété informaté kur, me vendimin e 14
tetorit 2004, Gjykata Supreme i anuloi vendimet e gjykatave mé té uléta dhe té gjitha
veprimet e ndérmarra nga gjykatat meé té uléta lidhur me kété céshtje.

Prandaj, rezulton qé parashtruesi nuk i ka shteruar té gjitha mjetet juridike né
dispozicion sipas ligjit, si¢ kérkohet me nenin 113.7 t€ Kushtetutés dhe nenin 47 (2) té
Ligjit.

Pér shkak té arsyeve té sipérpérmendura, kérkesa éshté e papranueshme.

PER KETO ARSYE

Né mbeéshtetje té rregullit 36 (3) (h) té Rregullores sé punés, nenit 113.7 té Kushtetutés dhe
nenit 47 (2) té Ligjit dhe rregullit 56 (2) té Rregullores sé punés, Gjykata Kushtetuese mé 23
néntor 2011, njézeri

VENDOSI
I. TAHEDHE POSHTE kérkesén si té papranueshme;

II. Ky Vendim do t'u komunikohet paléve dhe do té publikohet né Gazetén
Zyrtare, né pajtim me nenin 20 (4) té Ligjit;

III. Ky Vendim hyn né fugi menjéheré.

ljeta Mushkolaj Prof. Dr. Enver Hasani

Gjyqtarj raportuese Kryetari i Gjykatés Kushtetuese

